BAT ETA HARREMANAK ONAK EZ DIRENEAN
m

ZERBAIT EGINGO DUGU!

#7  Asierren kasua

)

Kasu hau irakurri edo kontatu egingo da gelan eta, ondoren, egoeraren zehaztasunen inguruan
elkarrizketa bat sortuko da.

Asierrek 11 urte ditu eta deigarria da eramaten duen arropa zein ilea. Batzuetan eramaten du
buru erdian ilea 0so motza eta beste buru erdian ile luzea edo arropa oso koloretsua, arraroa.
Esan dezakegu ausarta dela, berari horrela gustatzen zaio. Baina bere gelakideak hasi dira esaten
"maritxu" bat dela eta baztertzen dute jolasetatik eta egiten dituzten planetatik.

Duela hilabete batzuk ikasgelako WhatsApp-taldean hasi dira irainak bidaltzen: maritxu, itsusi,
frikia, baldarra, pailazoa... Eta baita ere hura bezalako pertsona guztiekin bukatu behar dela.
Gainera mezu horiek eskola osoan zabaldu dira. Mezu gehienak lkerrek eta bere taldeko beste
lagun batzuek bidaltzen dituzte.

Hasieran Asierrek ez zuen ezer esaten, baina oso lotsatuta sentitzen zen. Azken egunetan askoz
mezu gehiago idazten hasi dira egunez eta gauez eta bere gurasoei kontatu die; ezin du gehiago.
Orduan, Asierren gurasoak lkerren gurasoengana joan dira hitz egitera, baina horiekez dute
hitz egin nahi eta erabaki dute eskolara joatea. Zuzendariarekin hitz egin dute eta zuzendariak
esan die oso zaila dela sare sozialetan gertatzen dena kontrolatzea eta, gainera, eskolaz kanpoko
egoera dela. Hori dela eta, Asierren gurasoek erabaki dute ertzaintzara joatea salaketa bat
jartzera.

Elkarrizketa gidatzeko galderen proposamena:

v Zergatik da hain deigarria Asierren itxura?

v" Norberak nahi duen bezala jantz daiteke?

v’ Irainak ikasgelako WhatsApp-taldean idazten badituzte gelakide gutxi batzuek, zergatik
ez dute besteek zerbait idazten, egoera gelditzeko?

Zer egin liteke egoera gelditzeko?

Zergatik ez dute hitz egin nahiizan lkerren gurasoek Asierren gurasoekin?

Ikastetxean zerbait egin liteke?

Gurasoek bazuten beste aukerarik ertzaintzara joan gabe?

